
buning natijasida milliy qadriyatlarimizga yo‘g‘rilgan, o‘zida insoniy ezguliklarni aks ettirgan komil avlodni 

tarbiyalashdek yuksak vazifani sifatli amalga oshirgan bo‘lamiz. Bu esa, bugungi kunda butun xalqimizning 

qalbidan chuqur joy olgan, umummilliy harakatga aylanib borayotgan “Yangi O‘zbekiston” g‘oyasini 

amalga oshirishda bizga yaqindan yordam beradi. 

MAKTABGACHA TA’LIM MUASSASALARIDA OILA HAMKORLIGINING 

SAMARADORLIGI 

Gulnoz Qosimovna Hasanova 
BuxDU Maktabgacha ta’lim kafedra dotsenti, p.f.n. 

T.N.G‘iyazova  4-kurs talabasi  
 

O‘sib kelayotgan yosh avlodni barkamol etib tarbiyalash xalqimizning azaliy orzusi bo‘lib, 

farzandlarni ma’naviy-axloqiy milliy madaniy, tarixiy an’analariga hamda umumbashariy qadriyatlarga 

asoslanib, zamonaviy shaxsni shakllantirish maktabgacha ta’lim muassasalari, ota-onalar, maktab, 

mahallalarning oldida turgan eng asosiy ma’suliyatli vazifalardan sanaladi. 

Darhaqiqat, shaxs shakllanishida oilani roli katta. Aqlan yetuk, axloqan pok, jismonan baquvvat 

farzandlar namunali oilalarda kamol topadilar. Shuning uchun ham oilada sog‘lom muhitni vujudga keltirish 

va uni mustahkamlash umumdavlat ahamiyatga molik masaladir. Chunki ijtimoiy hayotda yuz beradigan 

barcha o‘zgarishlar, ya’ni undagi yetuk va kamchiliklar, murakkabliklar va ziddiyatlar oilada o‘z aksini 

topadi. Shunga ko‘ra oila va oilaviy tarbiya masalalari har doim ham dolzarb muaamo bo‘lib kelgan va 

shunday bo‘lib qoladi. 

Qadimgi yunon faylasuflari Aflotun va Arastu bola tarbiyasini jamiyat o‘z ixtiyoriga olishi, tarbiya 

jarayonidagi barcha zarur ishlarni davlat bajarishi lozim degan g‘oyani ilgari surgan edilar. Bu g‘oya fransuz 

hayoliy sotsialistlari sen Semon , Sharl Fure asarlarida keyinchalik rivojlantirildi. Ular bola tarbiyasi bilan 

asosan davlat shug‘ullanishi kerak, degan g‘oyani ilgari surganlar. Ammo Sharq mutafakkirlari bola tarbiyasi 

bilan asosan ota-ona shug‘ullanishi kerak, degan xulosaga kelganlar. Bu bilan ular oilaviy tarbiyaning roliga 

kata e’tibor berganlar. 

Inson hayotida bilim olishga, Vatanni sevish, ardoqlash, kattalarni hurmat qilish hamda muomala 

madaniyatini ota-onadan o‘rganadi. Yosh avlodga ma’naviy, axloqiy, madaniy tarbiya berishning usul va 

vositalari xilma-xil bo‘lib, bular ichida bola nutqi va muomalasi alohida o‘rin tutadi. Farzand ota-onaning 

baxti va boyligi. O‘z navbatida u ota-onasini astoydil hurmat qilishi oila ko‘rki sanaladi. Ota-onaning 

shaxsiy namunasi bolani tarbiyalashda eng muhim tamoyillardan biridir. Bolalarni yuksak axloqli va odobli 

qilib tarbiyalash qadim zamonlardanoq barcha xalqlarning orzusi, istagi bo‘lib kelgan. Ota-ona bolasiga 

mehnatsevarlik, kattalarga hurmat, o‘zidan kichiklarga shavqatli bo‘lish va g‘amxo‘rlik qilish, yovuzlikka 

nafrat kabi ijobiy xislatlarni shakllantirishga harakat qilgan. Bugungi kunda ham farzandlarining ehtiyoj va 

intilishlari asosida yuksak darajada ta’lim-tarbiya berayotgan oilalar juda ko‘plab topiladi. Bola har qadamda 

kattalardan ta’sirlanadi, eshitgan ko‘rganlariga taqlid qiladi. Ota-onalaridan muloqot madaniyatini o‘rganadi 

va bu keyinchalik ularning hayot mazmunini belgilaydi. 

Maktabgacha ta’lim muassasalarining ota-onalar bilan ishlashi jamoa tarzida va yakkama-yakka holda 

ishlash shakllarini mohirlik bilan qo‘shib olib borish, keng aholi orasida pedagogik tashviqot ishlarini tashkil 

etish tufayli bolalarni tarbiyalashda ijobiy natijalarga erishish mumkin. Maktabgacha ta’lim muassasalari 

xodimlarini ota-onalar va oila bilan hamkorlikdagi ishlarining eng keng tarqalgan shakllaridan bir qanchasini 

keltiramiz: 

- ota-onalar bilan yakkama-yakka ishlash. Ilg‘or pedagogik tajribalarni ko‘rsatishicha, ishning bu turi 

katta ahamiyatga ega. 

- ota-onalar bilan jamoa tarzida tashkil qilinadigan ishlar. 

- ko‘rsatmali ishlar. Ishning bu turi ko‘rgazmali, bolalarni ishlarini namoyish 

qilish, ochiq eshiklar kuni, pedagogik axborot stendlari,ota-onaga pedagogik ta’lim 

berish va boshqalarni ko‘rsatish mumkin. 

Ota-onalarning maktabgacha ta’lim muassasasi haqidagi tasavvurlarini kengaytirish, ijobiy fikrlar 

hosil qilish, muassasada tashkil etiladigan ta’limiy jarayonga, mahalla va maktab hamkorligida uyushtirilgan 

tadbirlarga ota-onalarni jalb etish ham muhim bosqich sanaladi. Ota-onalar ongida bolaning maktab ta’limiga 

tayyorligini ularning shaxsan mas’ulligi bilan amalga oshirilishi haqida tushunchas hosil qilish kerak. Ota-

onalar o‘z farzandlarini, albatta, maktabgacha ta’lim bilan qamralishiga sharoit yaratishlari lozimligini 

tushunib yetishlari kerak. Maktabgacha ta’lim muassasalari davlat tomonidan belgilangan vazifalarini izchil 

bajarib, maktabgacha yoshdagi blalarning jismoniy rivojlanishi, ruhiy-ijtimoiy yo‘nalishda ko‘nikma va 

malakaga ega bo‘lishini hamda aqliy rivojlanishini ta’minlaydi. Yana shuni alohida ta’kidlash lozimki, oilani 

ta’limga jalb qilish maktabgacha yoshdagi bolalarga ta’lim berishga qaratilgan har qanday dasturning muhim 

tarkibiy qismi sanaladi. Oilaning boshqa a’zolari ham, masalan, ota-onasi, buvisi, aka-opalari jalb qilingan 

holda ta’lim ishlari olib borilsa, bolalar o‘qishga, ta’lim muassasasiga nisbatan yanada ijobiy munosabatda 

bo‘ladilar va yaxshi o‘zlashtirishni namoyon qiladilar. 

Demak, jamiyat rivojlangani sari yetuk, barkamol shaxslarni yetishtirish ehtiyoji ham ortib boradi. 

Tarbiyani ta’limdan ayro holda tasavvur etib bo‘lmaydi. Ta’lim va tarbiya bir-biri bilan bog‘liq jarayon 

bo‘lib, har ikkisi inson uchun, uning kamoloti uchun xizmat qiladi.Ta’lim inson hayotining ma’lum 

davrlaridagina beriladigan yoki olinadigan amallardan bo‘lsa, tarbiya esa insonning butun umri davomida 

amal qiladigan, doimiy jarayondir.Tarbiya ishi har bir insonning eng muhim va ayni paytda, eng mas’uliyatli 

vazifasi sirasiga kiradi.Shunday ekan, oila va ta’lim muassasalari hamkorligi masalasi barkamol avlodni 

ma’nan yetuk, jismonan baquvvat, yuksak insoniy fazilatlarga ega bo‘lgan, vataniga va xalqiga sadoqatli, 

fidoiiy va xushyor insonlar etib tarbiyalashda    ota-ona, mahalla faollari va o‘qituvchi-murabbiylarni yagona 

maqsad sari birlashtiruvchi mexanizm sifatida o‘ziga xos ahamiyat kasb etadi. Oila,mahalla va ta’lim 

muassasalari hamkorligi ayni paytda barkamol avlodni voyaga yetkazish, ularda go‘zal va betakror yurt 

O‘zbekistonimizga sadoqat, muqaddas dinimizga nisbatan hurmat va ehtiromni tarbiyalashga xizmat qiladi. 

CULTURAL MEANINGS AND VALUES IN KOREAN FAIRY TALES 

Saidova Mokhinur Murodovna -  master student of Bukhara State University 
 

Annotation: The texts of Korean folk tales are studied, their comparative ethnographic analysis is 

carried out in order to identify national folk values and cultural meanings. Particular attention is paid to the 

definition of the common foundations of folklore, the differences in thinking and creativity of the Korean 

people based on their ideas about the world and human life. 

